
Empfindlichkeit

Händ Ehr au scho mit em Finger,
Ine gwösses Pflänzli zwickt?
Händ Ehr gseh, wies denn so wüetig,

Gegen Eu de Soome spickt?

s loht halt gär nöd mit sich spasse,

Wils halt gär empfindlich ischt,

s ischt by vile Lüt im Wappe,

Wege nünt hends Stryt und ^wischt.

Häts e Floh i d Wade gstoche,

Oder romplets i de Därm,
Machets scho di dömmschte Gsichter,

Und dezue en Heidelärm.

s ghört ene gwöss en Naseslüber,

s Läbe sorget gwöhnli scho,

Dass so öberspannti Seele,

Fendei zletscht de richtig Too.

